
ARTISTAK ERE BEREN PREZIOA DUTE 
Bai; artistak ere beren prezioa dute, fubolistak eta ziklista aiña; edo-

zein espektakuluk aiña. Eta au euskal kantuz badator, euskeltzaleontzat ain-
bat areago. Artean ona ta ugaritasuna sortzeko, gutxienik, denbora bear 
da, eta denborak dirua balio du, zeren euskal artistak ez pentsa kama-
leoiak bezala —esatea oi danez— aize utsarekin bizi diranik. 

Lengo batean. ZERUKO ARGIA-ren 286-287 zenbakian irakurri nuan 
Iturrixar-ek Bilbotik ziona, euskal kantarieri buruz. Ospea duan kantari be-
rri oietako batek bost milla peseta eskatu dituala funtzio batean eta arri-
turik. 

Berriz ere lelo zaarrera goaz. «Anaitasuna» aldizkarian (apirillaren 15-
ekoan) bertsolarien alde esan nuan ber-bera esango dut: Guretariko asko-
ri normala iduritzen zaigula fubolistak aberastea; baiña bertsolari edo eus-
kal kantariak merkeak izan bear dira. 

Kontu onetan, kantariaren ospeak eta merituak du diru-balioaren neu-
rria Eskatzen duena nork emon dagoanean, beti da neurri ona. Garezti 
egia danean, merkeagoen billa joan. Komertzio librean normala dan beza-
la. Eta, orrek ez dut uste kantari baten euskeraganako ideala gutxitzen 
duanik. Erria pagatzeko gertu dagoanak egiten du prezioa. 

Euskalerrian izango ziran, eta dira, duan kantatu dutenak, baiña Iturri-
xar-ek Iparragirre jartzen du adibidetzat eta orri ez derizkiot gauza ain se-
gurua. Iparragirre profesional bat zan. Gaiñera, euskeraz kantatuaz mun-
duan zear bizitza atera zuana, bohemio oietakoa bazan ere. Eta Iparragirrek 
duan kantatzen ez zuanaren agiri ederra da Xenpelar-ek bertsoz egin zion 
desapio ura. Desapiozko kanta onen doiñua da, gertaera ori bide, gaur ber-
tsolaritzan Iparragirren doiñutzat ezagutzen dana: 

Iparragirre abilla dela 
askori dyot aditzen. . 
Eskola ona eta musika... 
ori oyekin serbitzen. 
Ni enazu ibiltzen 
kantuz dirua biltzen 
komeriante moduan; 
debalde pesta preparatzen det 
gogoa dedan orduan. 

Beraz, «Gernikako arbola»ren egilleak, biziko bazan eta sortuko ba-
zuen, ez zuan duan kantatzen. Eta bear bada eskerrak orri aal izan zuan 
gaur ere ain estimagarri ditugun ainbeste kanta sortzea. Beraz, Iparragirre 
zenbat kobratzen zuan ez badakigu ere, ortatik bizi zala badakigu. Baita 
ere, bere kanta pizgarriegaitik desterruaren prezioa kostatu zitzaiola. Eta 
gaur ere, gure zenbait kantari berririk preziu ori ubillago izango dute fo-
ballistak baiño. 

Gure artean, euskera indartzearekin batean, artea sortzeak ez ote du 
iñoiz balioko foballista edo zikixta on baten profesioak aiña? 

